
Итиниулюк 

Хорлагъанла даражалы техника 
вузлада окъуяллыкъдыла

3 бет

Таурух

10 бет

Эсде тутуу

9 бет

КЕНГЕШ

Аны жашауу бюгюн да 
дерсди бизге

ПАРЛАМЕНТ

Къабарты-Малкъар Республиканы 
Башчысы Казбек Коков Москвада 
Регионланы айнытыу жаны бла пра-
вительстволу комиссияны жыйы-
лыууна къатышханды. Ол Россейни 
Правительствосуну Председателини 
орунбасары Марат Хуснулинни баш-
чылыгъында видео-конференция 
амал бла бардырылгъанды.

Жыйылыуда  федеральный бюд-
жетни къуралыууну юсюнден, 2022 
жылгъа эм 2023- 2024 жыллада 
планнга кирлик регионланы арала-
рында бюджетле аралы трансферт-
леге, субъектлеге болушлукъгъа 
берилген ырысхыланы юлешиу со-
руулагъа къарагъандыла. Бюджет 
бла байламлы иш къурауну  энчилиги 
болгъаны эм бюджетле аралы бай-
ламлыкъланы жангырта барыргъа 
кереклиси да айтылгъанды.

Финанс жылны бошалыуу бла бай-
ламлы борчла салыннгандыла эм 
Россей  Федерацияны субъектлерини 
бюджетлери къалай  толтурулгъанла-
рына къаралгъанды.   

Кенгешде докладла бла РФ-ни 
Финансла министрини биринчи орун-
басары Леонид Горнин, РФ-ни Къуру-
луш министерствосуну, РФ-ни Эконо-
миканы айнытыу министерствосуну 
эм  «Дом.РФ» акционер обществону 
келечилери сёлешгендиле.

Андан сора да, жыйылыуда миллет 
проектлени бардырыргъа бёлюннген 
ырысхыланы къалай хайырланнган-
ларыны юсюнден кезиулю кёрюмдю-
лери ачыкъ этилгендиле. Къабарты-
Малкъар жоллада къурулуш ишлени 
бардырыуу бла эм иги беш регионну 
ичине киргенди.   

«Жоллада къурулуш ишле 61 ре-
гионда толусунлай бошалгъандыла, 
къалгъанла да 90 процентден ас-
лам этилгендиле. Ишле Белгород 
областьда бла Инг ушетияда да 
тауусулгъандыла дерге боллукъду. 
Болсада алчыланы санына Къа-
барты-Малкъар, Кърым эм Курск 
область киргендиле, ала планларын 
90 процентден артыгъы бла толтур-
гъандыла», - деп чертгенди Марат 
Хуснуллин.

КъМР-ни Башчысыны бла 
Правительствосуну 

пресс-службасы.

КъМР-ни Парламентини Аграр 
соруула, табийгъатны хайырланыу, 
экология эм тёгерекдеги къудуретни 
къоруулау жаны бла комитетини жый-
ылыуунда «Къумалы малчылыкъны 
юсюнден» республикалы закон къа-
лай толтурулгъаны сюзюлгенди.

Аны ишине спикерни орунбасары 
Жанатайланы Салим, КъМР-ни Эл 
мюлк министерствосуну, жууаплы 
ведомстволаны, жер-жерли власть 
органланы келечилери къатышхан-
дыла. 

Кенгешни ача, комитетни таматасы 
Артур Текушев къумалы малчылыкъ   

эл мюлкню айнытыуда артыкъда 
магъаналы болгъанын  чертгенди: 

- Къыралда къумалы малчылыкъны 
сакълау эм андан ары айнытыу жаны 
бла уллу борчла салыннгандыла. Аны 
бла бирге эл мюлкню бу бёлюмюне 
инвестицияланы кёбейтип,   фай-
далылыкъны ёсдюрюу, маллагъа 
берилген ашны игилендириу жаны 
бла муратла уллудула,-деп белгиле-
генди ол.

КъМР-ни эл мюлк министрини 
орунбасары Тимур Вадахов эл мюл-
кню бу бёлюмюнде болумну юсюн-
ден билдиргенди. Битеу жумушла 

«Къумалы малчылыкъны юсюнден» 
законну чеклеринде бардырыла-
дыла. Эл мюлкню бу бёлюмюне 
хайырлы къырал себеплик этилге-
нини хайырындан а малланы саны 
кёбейтиледи.

Республикада къумалы малланы 
23 предприятияда тутадыла. Алада 
селекция иш да тамамланады. Тимур 
Вадаховну айтханына кёре, жылны 
ахырына дери къумалы малланы 20,5 
мингнге дери жетдирирге эмда андан 
ары ёсдюрюрге белгиленеди.  

Къумалы малчылыкъны 
ёсдюрюр онгларына къаралгъанды

Ахыры 2-чи бетдеди.

ЖыйылыуЖыЖыЖыйылыулыуууыу

Жолланы ишлеу бла Къабарты-
Малкъар – алчыланы санында

РФ-ни Правительствосуну Коорди-
нация арасында къыралны вице-пре-
мьери Александр Новакны тамата-
лыгъында кенгешде республикаланы 
башчылары Казбек Коков бла Сергей 
Меликов Къабарты-Малкъарны эм 
Дагъыстанны экономиканы айнытыу 
юлгюлеге къошарча магъаналы про-
ектлени туура этгендиле. Жыйылыугъа 

РФ-ни экономиканы айнытыу министри 
Максим Решетников, РФ-ни Прези-
дентини Администрациясыны, РФ-ни 
Правительствосуну аппаратыны про-
фильли таматалары, РФ-ни Минпром-
торгуну, Минсельхозуну, Минтрудуну, 
Минэнергосуну, Минтранспортуну ми-
нистрлерини орунбасарлары, Росту-
ризмни, Росимуществону, ЦСР-ни 

келечилери къошулгъандыла. 
Максим Решетниковну айтханына 

кёре, регионну экономиканы айнытыу 
юлгюсю ол аналитика инструмент-
ди, тюз оноула этерге, экономикада 
миллет борчлагъа жетерге бурулгъан 
планланы эм программаланы къурарча 
мурдоруду. 

Сёз регионланы экономикаларыны айнытыу 
юлгюлерин хазырлауну юсюнден баргъанды

Ахыры 2-чи бетдеди.

Кёп магъаналы адамлагъа тюбейсе 
жашауда, ол андан сейир кёрюнеди. 
Дунияларын алышсала да, ала жашап 
турадыла сени сагъышларынгда. Ма 
алай болуп, эшитесе ауазларын, кюл-
генлерин, кёз аллынга келеди жарыкъ, 
мудах да къарамлары. 

Баший тас болгъан сызгъа

Ахыры. Аллы 1-чи бетдеди.

БАЙЛАМЛЫКЪЛА 

Тю н е н е  Н а л ьч и к д е  « Ку н ач е -
ство-2021» деген жаш тёлю проект 
кесини ишин башлагъанды. Аны къу-
уанчлы ачылыуу «Акрополь» арада 
ётгенди. Бу иш къуралгъанлы 12 жыл 
болады. Аны чеклеринде жаш адамла-
ны къонакъбайлыкъ этиу тёреге эмда 
къонакъда болгъанда кесин къалай 
жюрютюрге кереклисине юйретедиле. 
Эсигизге салайыкъ, проектге юйюрле 
бла къатышадыла. Бу жол да Къабар-
ты-Малкъарны эллеринден бла шахар-
ларындан анга 8 юйюр киргендиле. 

Адет-тёрелени сакълаугъа жора-
ланнган проектни уа быйыл КъМР-ни 
Граждан обществону институтлары 
бла байламлыкъла къурау  эмда мил-
летлени ишлери жаны бла министер-
ство къурагъанды. Аны къууанчлы 
ачылыууна ведомствону башчысыны 
къуллугъун толтургъан Анзор Кураши-
нов къатышханды. Ол къонакъланы 
эслерине республика кёп миллетли 
болгъанын салып, бир бирге хурмет 
этиу, башханы адет-тёресин сыйлай 
билиу къачан да шуёхлукъ эм мамыр 

жашауну мурдорлары болгъанын 
айтханды. 

- Жаланда башхагъа хурмет этиу 
бла табаргъа боллукъду адам кесине 
намысны да. Ол себепден сабий акъ-
ылбалыкъ бола башлагъанлай битеу 
бу затлагъа юйретирге борчлубуз, - 
деп чертгенди ол. 

Ызы бла жыйылгъанланы къо-
накъбайлыкъ этерик эм къонакъгъа 
барлыкъ къауумла бла шагъырей 
этгендиле. Биринчи болуп Чегем рай-
онну Каменка элинден 10-чу классны 
окъуучусу Геграланы Илияс Красно-
армейское элден Барагунов Аланнга 
къонакъбайлыкъ этеригин билдирип, 
жашланы сахнагъа чакъыргъандыла. 
Экиси да тутушуу бла кюрешгенлерин 
билдиргендиле. Ала школчула бол-
гъанлары эм каникулла берилмегени 
себепли, Алан Илияс бла бирге про-
ектни ахырына дери Яникойну орта 
школуна  жюрюрюкдю. Дагъыда та-
улу жаш аны элини жашауу, турмушу 
бла да шагъырей этерге борчлуду. 

Андан сора да, проектге  таулу элле-
ден Сотталаны Абдурахман (Элбрус 
посёлка), Ботталаны Къууанч  (Лашку-
та эл), Жаппуланы Темирлан (Жанхо-
тия эл), Темуккуланы Ислам (Огъары 
Малкъар эл) къатышхандыла. 

Къууанчлы жыйылыугъа жырчыла 
Тёппеланы Алим, Дина Белоцерков-
ская, Амирхан Амшоков эм «Шагди» 
бла «Арабеск»  сабий тепсеу ан-
самбльле да къошулгъандыла. 

КЪАСЫМЛАНЫ Аминат.  

Къырал болушлукъну юсюн-
ден айтханда, быйыл къума-
лы малчылыкъны айнытыугъа 
152,2 миллион сом бёлюнн-
генди. Ол санда федерал 
бюджетден 141,6 миллион 
сомгъа жууукъ. 

Докладыны ахырында ми-
нистрни орунбасары къума-
лы малчылыкъны айнытыу,  
илмуну жетишимлерин хай-
ырланып, этли эм сютлю сю-
рюулени кёбейтиу КъМР-ни 

Башчысыны Парламентге По-
сланиясында белгиленнгенин 
эсгертгенди. Профильли ми-
нистерство муниципал власть 
органла эм эл мюлкле бла 
бирге борчланы тамамлауда 
къолдан келгенни этерикле-
рин да айтханды докладчы.

Жеринде болумну юсюнден 
Зольск районну администра-
циясыны эл мюлк жаны бла 

бёлюмюню таматасы Рама-
зан Безреков  бла Бахсан 
районну администрациясыны 
башчысыны экинчиси Азамат 
Бешкуров билдиргендиле.   
Парламентни депутаты Къа-
барты-Малкъар аграр уни-
верситетни ректору Аслан 
Апажев а вузну мурдорунда 
Регион информация селек-
ция ара къурауну юсюнден 
кёз къарамын билдиргенди. 

Докладланы сюзе, къума-
лы малчылыкъны айнытыуну 
мадарларыны, республикада 
атланы жайыуну онгларыны 
юслеринден да айтылгъанды. 
Жыйылыуда берилген пред-
ложенияла эсге алынып, ко-
митет тийишли эсгертиулени 
къабыл кёргенди.  

КъМР-ни Парламентини 
пресс-службасы. 

Къумалы малчылыкъны 
ёсдюрюр онгларына къаралгъанды

Ахыры. Аллы 1-чи бетдеди.

Ахшы тёрелени керелей

«Биз СКФО-ну субъектлерин 
айнытырча комплексли амал жа-
рашдырабыз, регионну экономи-
ка айныууна, эм алгъа, жумушла 
жалчытыуда уруннганланы эм 
ишчи жерлени кёрюмдюлерине 
кёре къарайбыз. Юлгюлеге эс 
бургъанда, регионну урунуу ры-
ногуну шёндюгю эм келлик за-
манда халы, экономика отрасль 
структураны болумун ангылау 
бек магъаналыдыла. Ол санаула 
2030 жылгъа дери изленнген 
ишчи  жерлени, инвестицияланы 
ёлчемин да ангыларгъа болу-
шурукъдула», - деп чертгенди 
министр.

Сергей Меликов эм Казбек Ко-
ков республикаланы экономика 
айныу юлгюлерин хазырлауну че-
клеринде бардырылгъан тинтиу 
экономиканы бюджет секторгъа 
кёре болгъанын эм регион бюд-
жет федерал бюджет бла къаты 
байланнганын кёргюзтгенин 
билдиргендиле. Андан сора да, 
ишсизлик кёп болгъаны эм бюд-
жет сектордан тышында битеу 
ызлада белгиленмеген иш бла 
жалчытылыныу жерин тапханы 
да ачыкъланады. 

«Иш бла тийишли халда жал-
чытыугъа эм ишчи жерле къура-
угъа себеплик этген проектлеге 
эс бурургъа керекди. Ала жумуш-
ла тапдырыу, туризм, эл мюлк, 
МСП бёлюмледиле. Федерал 
программалагъа къатышыу бек 
магъаналыды, ол жаны бла энчи 
къайгъырыу изленеди. СКФО-ну 
субъектлери экономика жаны 
бла айнырча федерал онгланы 
къалай хайырланнганларын тин-
тирге керекди.  Аланы санында – 
инфраструктура кредитле, льгота 
кредитование программа 1764 
эм башхала», - деп чертгенди 
министр. 

Энчи эс ЖКХ-гъа, агропро-
мышленный комплексге, жюзюм 
ёсдюрюуге эм чагъыр чыгъары-

угъа, бахчачылыкъгъа, теплица 
мюлклеге бурулады. Экономи-
каны айнытыу министерство 
профильли ведомствола бла 
бирге «Эльбрус» турист-рекре-
ация комплексни игилендириу 
эм Дербентни не жаны бла да 
айнытыу бла тири кюрешедиле.

Ол сорууланы тамамларча 
республикала 2030 жылда жаша-
уда бардырыллыкъ магъаналы 
проектлени тизмесин къурагъ-
андыла. Ол жумушланы Дагъ-
ыстанда жашаугъа кийириу 436 
миллиард сом инвестицияланы 
жалчтырыкъды, Къабарты-Мал-
къарда – 454,4 миллиард сом 
инвестицияланы. 

Къабарты-Малкъарда про-
ектлени тёртден биринден ас-
ламы туризмге жетеди. Аланы 
санында «Эльбрус» комплексни 
айнытыу. Инвестицияланы бирси 
магъаналы ызларында – АПК, 
жашау журтланы къурулушу эм 
энергетика.

Кенгешни эсеплерине кёре, 
Александр Новак профильли 
министерствола бла бирге респу-
бликалагъа магъаналы проект-
лени андан ары жарашдырыргъа 
буюргъанды.

«Регион айнытыу проектле-
ни излеу эм аланы тинтиу бек 
магъаналыдыла. Эсгертейим, 
проектлени магъаналылыкъ-
лары СКФО-ну регионларында 
адамланы жашауларыны игили-
гине, экономикагъа эм субъек-
тде бизнес-климатны айныууна 
юлюш къошханларына кёре 
белгиленеди.  Айныуну кесини 
энчи юлгюлерин къураугъа тири 
къатышхан эм социал-экономика 
ёсюу жаны бла алларына уллу 
борчла салгъан хар регионнга 
Правительствону жанындан бо-
лушлукъ этгенлей турлукъбуз»,– 
деп чертгенди Александр Новак.

КъМР-ни Башчысыны бла 
Правительствосуну 

пресс-службасы.

Сёз регионланы экономикаларыны 
айнытыу юлгюлерин 
хазырлауну юсюнден баргъанды

Кёп болмай Нальчикде  
«Кюн шахар» къошакъ билим 
берген араны илму-тинтиу эм 
конструктор бёлюмюню  ке-
лечилери,  «Жаш техникле эм 
изобретательле» Битеуроссей 
конференцияда хорлагъанла 
эм   призерла, Кубинкада  
«ЮТИ—АРМИЯ 2021» халкъла 
аралы аскер-техника форумну 
инновациялы кёрмючюнде  
кеслерини ишлери бла про-
ектлерин кёргюзтгендиле.  

Ахырында атындан   Жаш 
фахмулагъа  айырмалы иш-
лери ючюн РФ-ни Къоруулау 
министерствосуну эм башха 
профильли компанияланы 
дипломлары эм  эсде къалыр-
ча саугъалары берилгендиле. 
Тамата классланы келечиле-
рини билимлерин андан ары 
ёсдюрюрча  «Алмаз-Антей» 

концернде конкурсну ётерге 
чакъыргъандыла.   Анда хор-
лагъанла Россейни белгили 
техника вузларында окъургъа 
онг табарыкъдыла. 

Алай бла даражалы форум-
да   Бабугентде 2-чи номерли 
кадет школну окъуучусу Ул-
башланы Мухаммат - «Учуучу 
аппаратланы къанатларын 
жарашдырыуда  композит 
материалланы хайырланыу», 
Нальчикни 14-чю номерли  
гимназиясыны келечиси  Хо-
чуланы Рашит - «Космосда кёп 
заманны учхан кезиуде  меди-
ко-биология проблемалагъа 
профилактика бардырырча 
гитче мобиль  центрифуга» эм  
Нальчикни 5-чи номерли  орта 
школунда окъугъан Тамирлан 
Нагоев а «Бийик-тау жерлени 
ток бла жалчытырча жюзюу-
чю  гитче  гидроэлектростан-
цияла» деген сейир ишлери 
бла шагъырей этгендиле.   

МАГОМЕТЛАНЫ 
Сулейман. 

Орта кюн ингирде 17 сагъат-
да Россейни МЧС-ини КъМР-
де Баш управлениясыны 
Къыйын болумла жаны бла 
арасына Минги тауда, 5400 
метр бийикликде, 23 адамдан 
къуралгъан альпинист къауум 
табийгъат болумла бла бай-
ламлы ажашып, болушлукъ 
излегенини юсюнден билди-
рилгенди. Аланы къутхарыугъа 
мычымай Элбрус излеу-къут-
харыу отряддан 2 техникада 7 
адам тебирегендиле. 

Юч сагъатны ичинде излеу 
ишледен хайыр чыкъмагъ-
анды. Къар, сууукълукъ -20, 
аллынгы кёрюу 1 метр, боран 
а бир такъыйкъагъа 40 метрге 
жете эди. Альпинистлени 5000 
метрден ёргеде излегендиле. 
Бир къауум замандан, алагъа 
болушлукъгъа нальчикчи къут-
харыучула да атланнгандыла.  

23 сагъатха жууукъ заман-
да белгили болгъаныча, 23 
адамдан таугъа 19 атланнган 
эдиле. Къалгъан тёртюсю кеси 
алларына артха айланнганды-
ла. Къалгъанладан бек алгъа 
тёртеуленни тапхандыла. Жар-
сыугъа, ол кезиуге дери бири 
дуниясын алышып эди. Аланы 

къутхарыучула ратракла бла 
энишге ашырып, табылмай 
тургъанла таба тебирегенди-
ле. 

Алай бла, 24 сагъатха жу-
уукъда, Россейни МЧС-ини 
КъМР-де Баш управлениясы-
ны таматасы Михаил Надёжин 
къутхарыу ишлеге аталгъан 
кенгеш бардыргъанды. Анга 
Элбрус районну администра-
циясыны таматасыны къул-
лугъун толтургъан Сотталаны 
Къурман, Элбрус излеу-къут-
харыу отрядны башчысы Гю-
люйланы Абдуллах эм дагъы-
да башхала къатышхандыла.   

Кече 2 сагъатха жууукъ за-
манда къалгъан альпинист-
лени да тапхандыла. Аладан 
бирини аягъы сынып, дагъ-
ыда тёртеулен а ёлюп эдиле. 
2 сагъат 45 минутда битеу 

къутхарыу ишле бошалгъан-
дыла. Ол жумушха битеу да 
69 къутхарыучу бла 16 техника 
къатышхандыла. 

Россейни МЧС-ини КъМР-
де Баш управлениясыны 
пресс-службасындан бил-
диргенлерине кёре, таугъа 
атланырдан алгъа бу къауум 
къутхарыучулада регистра-
цияны ётгенди.  Альпинистле 
бары да къыра лны тюр-
лю-тюрлю регионларындан 
эдиле. Жыл санлары 32-45 

жылгъа жете. Араларында 
къарачайлы жаш Кипкела-
ны Таулан да барды. Сау 
къалгъанлагъа тийишли ме-
дицина болушлукъ этиледи. 
Элбрус излеу-къутхарыу от-
рядны инстаграмда офи-
циальный аккаунтундагъы 
видеолагъа кёре, асламы 
кеслери алларына тебалгъан 
окъуна этмей эдиле. Ратрак-
ла бла тюшюрюлгенлеге 
медикле терк болушлукъ 
тапдыргъандыла.

Къутхарыучулагъа бу ишде 
сынамлы уста Жаппуланы 
Адамей башчылыкъ этгенди. 
Аны бойсунууунда болгъан 
жашла, сёзсюз, чынтты жи-
гитледиле. 

ТАППАСХАНЛАНЫ 
Аминат.

Къабарты-Малкъар къырал  
бийик-тау заповедник энчи 
сакъланнган жерге саналады. 
Ол себепден мында табийгъ-
атха заран тюшмез ючюн бир 
тюрлю иш бардырыргъа неда 
эркинликсиз кирирге жара-
майды.  Федерал законну 33-
чю  статьясына тийишлиликде 
(Энчи сакъланнган табийгъат 
тийрелени) заповедникле бла 
миллет паркланы сакълау 
жумуш сагъынылгъан учреж-
денияланы келечилеринден 
къуралгъан  къырал инспек-
ция бла толтурулады. 

Къырал инспекторла вахта 
амал бла кече-кюн демей, кор-
донлада бла къышлыкълада 
къалып,   дайым  кёз-къулакъ 
болгъанлай турадыла.  Ала-
ны хар бири бла радиосвязь 
жюрютюледи, кеслерини ма-
шиналары эм сауутлары да 
барды. Аны бла бирге опе-
ратив къауум къошакъ хал-
да  къоркъуулу  участоклада  
аманлыкъчыланы тинтирча 
терк-терк плансыз рейдле 
бардырады. 

Заповедник беш участокдан 
къуралады – Огъары Мал-
къар, Бызынгы, Хазнидон, 
Сукан-суу, Башиль эм Чегем. 
Алада къырал инспекторланы 
постлары  барды.  Мында иш-
легенле  фенология тинтиуле 
бла кюрешедиле, жаныуарла-
ны бла къанатлыланы санын 
тюз билирча мониторинг бар-
дырадыла. Алимлеге нёгерлик 

этедиле, къонакълагъа экскур-
сияла ётдюредиле,  экология 
жолчукъланы тазалайдыла, 
терекчикле орнатадыла, ала 
аурумазча, къурт-къумурсха 
заран салмазча къарайдыла, 
жерге тюшген бутакъланы 
кетередиле, от тюшмезча 
къоркъуусузлукъну жалчыта-
дыла эм башха жумушланы 
тамамлайдыла. 

- Бюгюнлюкде  заповед-
никде 40 инспектор, ол санда  
оператив къауум сакълау 
жаны бла борчну толтурады-
ла. Аланы баш борчлары та-
бийгъатны кийик тюрсюнлюгю   
бузулмазча сакъ болургъады.  
Аманлыкъчыла билинселе,  
ала административ  жууапха   
тартыладыла. Уллу хата этген 
эселе уа,  уголовный иш ачы-
лып, районну ич ишлерини ор-
ганларына бериледи,- дейди 
заповедникни сакълау жаны 
бла таматасыны орунбасары 

Уяналаны Идрис. 
Бызынгы участокда  къырал 

инспекцияны таматасы Чочай-
ланы Жамал айтханнга кёре,  
кордонла эм биринчи энчи 
сакълау ишни толтурадыла.  
Аны бла бирге  инспекторла 
заповедникни тийресинде 
болгъанла, кеслерин жорукъ-
лагъа кёре жюрютюрча    про-
филактика халда   ангылатыу 
иш бардырадыла. Андан сора 
да, от тюшмезча къоркъуу-
сузлукъгъа, экология акция-
лагъа, игилендириу ишлеге, 
фенология тинтиулеге эм 
башха жумушлагъа да тири 
къатышадыла. 

ТОГЪУЗАЛАНЫ Лейля,
КъМР-ни къырал  бийик-

тау заповеднигини экология 
эм жарыкъландырыу туризм 

жаны бла  бёлюмюню 
таматасы.  

Хорлагъанла даражалы техника 
вузлада окъуяллыкъдыла

САКЪЛЫКЪ

Борчларын тийишли 
толтургъандыла

Биз онжети  сагъатны 
ичинде, аладан тогъузну 

Шош  долайны башы бла 
учуп,  Гавана шахарыны Хосе 
Марти атлы  аэропортуна  
тюшдюк. Алайда окъуна 
кубачыла бизге бек жарыкъ 
тюбеген эдиле. Андан сора 
да, ол къыралда  тургъан 
отуз кюнню ичинде къайры 
барсакъ, къайда болсакъ 
да, Совет Союздан келген 
туристлеге къарындашлары-
нача, эгечлеринеча къарай 
эдиле.

Бир ингирде уа Шуёхлукъ-
ну маданият юйюне элтген 
эдиле. Анда кубачыла биз-
ге, кеслерини тепсеулерин 
кёргюзтюп, орус тилде жыр-
лагъан эдиле. Ол юйню му-
зейинде уа совет солдатланы 
суратлары, аланы, кариб  
къытлыкъны юсюнден да 
хапарлагъа кёп документли 
материалла бар эдиле.

Болсада 1981 жылда да 
Кубада 1962 жылны ок-

тябринде болгъан къоркъу-
улу ишни юсюнден ачыкъ 
айталмагъандыла. Анда иш-
леген эр киши уа бизге: «Со-
вет Союзну ол замандагъы 
башчысы Никита Хрущёв 
бла Американы президенти 
Джон Кеннеди  бир тилли 
болмасала, жер башында 
жаны болгъан зат хазна  
къаллыкъ тюйюл эди»,- де-
гени бюгюнча эсимдеди. 
Алай ол къаугъалы  палахны  
юсюнден ачыкъ бир адам да 
бир жерде да жазмагъанды.

Кёп жылланы кариб кри-
зисни юсюнден ачыкъ айтыр 
амал болмай тургъан эсе,  
бюгюнлюкде ким да оюмун 
билдирирге эркинди. Мен 
а, ол мамыр жыллада жа-
шауларына къоркъуу бола 
тургъанына да къарамай, 
жер башын уллу палахдан 
къутхарыр ючюн Кубагъа ба-
рып, анда аскер борчларын 
намыслы толтуруп къайтхан-
ладан бирини эсгериулери 
бла окъуучуланы шагъырей-
лендирирге сюеме.

Биттирланы Къарайны 
жашы Къаншау 1939 

жылда Акъ-Суу элде туугъан 
эди. 1959 жылда уа аны Со-
вет Аскерни тизгинлеринде 
къуллукъ этерге чакъыра-
дыла. Борчун да толтуруп, 
энди бир кесекден юйюме  
къайтама деп тургъанлай, 
аны жибермей тохтайдыла. 
Не хыйсапдан болгъанын а 
айтмайдыла.

1962 жылда  сентябрьде  
уа аны, дагъыда  бир ненча 
совет солдатны Кубагъа  ие-

диле. Таулу жашны къадары 
аллай бир узакъгъа элтир 
деп эсинде да болмагъанды. 
Ол заманда кариб кризис  
башланнганды. Артда бел-
гили болгъаныча, Къаншау 
къатышхан операция «Ана-
дырь» атны жюрютгенди. 
Ол кеси да бек тасхалы бол-
гъанды.  Жыйырма суткадан 
асламны солдатла кемеде 
баргъандыла. Ала ядерный 
боеголовкалары бла балли-
стикалы ракеталаны Кубагъа 
элтгендиле.

Жыйырма  кюнню ичинде 
кемени   трюмундан 

хазна  чыкъмай тургъанды-
ла.  Анда уа хауаны темпе-
ратурасы алтмыш градусха 
дери жетгенди. Таза хауа 
бла солур ючюн, бир кесек 
заманчыкъгъа, эки-юч адам  
болуп, палубагъа  чыгъа тур-
гъандыла.

Аш, суу бла да къыйналыр 
ючюн да  къалмагъандыла. 
Америкалыла сезмез ючюн 
а, кемелени ичинде эл мюлк 
керекле жюкленип. Ала же-
рине жетгенде, алагъа Рауль 
Кастро тюбейди. Андан сора 
экинчи кюн алларында Фи-
дель Кастро сау алты сагъат-
ны ичинде сёлешгенди.

Къаншау, сёзлерин ахыр  
кюнлерине дери да 

унутмай, аны юсюнден бы-
лай айтыучу эди: «Керти да 
жигит, бир затдан къоркъа 
билмеген киши. Бирде ауа-
зын уллу этип, бармагъын да 
ёрге тутуп, бирде  уа къаты 
да сёлеше эди. Америкалы-
ла Эркинликни айрыкамына 
къажау туруп, этмеген аман 
ишлери жокъ эди.

Ала Пайя-Хирондан на-
ёмникледен десантны кел-
тиргендиле, шпион само-
лётланы жибергендиле, 
Гуантанамода базаларында 
аскер кючлерин бегейтген-
диле. Фидель Кастрону  да, 

ууландырып,  ёлтюрюрге 
кюрешгендиле. Ма ол за-
манда  Хрущёв Кастрогъа 
болушлукъ этерге деп со-
вет аскерлени, ол санда 
ядерный сауу тланы  ра-
кеталаны жибереди. Ала  
учуп, жыйырма  минутдан 
Вашингтоннга жетип, аны 
гунч этерге боллукъ эдиле».

-Кубагъа  жетгенлей а, Р-12 
ракетаны керекли жерде ор-
натабыз, ала атылыргъа хап-
па-хазыр болуп тура эдиле.  
Болсада кёп бармай аланы 
шпион самолёт эслейди. Ол 
кезиуде, бизден сора да, 
айрыкамгъа боеголовкала-
ры бла Р-14 тёрт  улоу  келе 
эдиле. Артда бизге  айтхан-
ларына кёре, урушха хазыр-
ланнганыбызны Совет Со-
юзда  Американы Бирлешген 
Штатларыны келечиси  окъ-
уна да билмегенди. Бизни 
уа не кечебиз, не кюнюбюз 
тынчлыкълы тюйюл эдиле.

Анда тургъан кюнлеримде 
юйюбюзде, къарында-

шымдан туугъанлагъа  бек 
тансыкъ бола эдим.  Гава-
нада бир тиширыу  сабийни  
къоюнуна алып тургъанын 
кёреме. Балачыкъны тилей-
ме да, анасы, сёз айтмай, 
аны манга узатады. Андан 
сора аны къатында тургъан-
ла да балачыкъларын манга 
бередиле.

Мен да аланы кезиу-кезиу 
къолума алып, кесиме къы-
сып,  жаякъчыкъларындан 
уппа этип, алай бла къарын-
дашымдан туугъанладан 
тансыгъымы алгъанча бол-
гъан эдим. Анда иги, аман  
тургъан эсек да,  жылгъа 
жууукъ заманны  ётдюрген-
биз,- деген эди бир  жол ана 
къарындашым Къаншау.

Аскерден юйюне къайт-
хандан сора таулу жаш 

Нальчикде  политехника 
техникумгъа кирип, анда же-
тишимли окъуп чыкъгъанды. 
СКЭП заводда  ишлегенди. 
Тирилиги, тутхан ишине ие 
кёзден  къарагъаны, берил-
ген марданы артыгъы бла 
толтургъаны ючюн да ол кёп 
саугъалагъа, грамоталагъа, 
махтаулагъа тийишли бол-
гъанды. Саугъаларыны ара-
ларында «За трудовую  до-
блесть» майдалы да барды.

Къаншау узун бойлу, кёк 
кёзлю, ариу санлы, чырайлы  
жаш болгъаны ючюн атына 
тенглери, шуёхлары Прибалт 
деучю эдиле. Юй бийчеси 
Муртазланы Мариям бла 
эки жаш ёсдюргендиле. Ма-
ратны бла Азаматны сабий-
лерине да къууаннгандыла. 
Къарындашыны юйдегиси  
къыркъ тёрт жылында ау-
ушханындан сора аланы 
сабийлерин да аягъы юсюне 
этерге болушхандыла. Ала 
бюгюнлюкде  жетген жашла  
бла къызладыла. Къаншауну 
ёз  аталары Атлыдан башха 
кёрмегендиле.

Къаншау дуниядан кет-
генли  онбеш жыл  болады. 
Бюгюн-бюгече да ол ёсдюр-
генле аны ариу сёзлерин, 
огъурлу кёз къарамын, къол  
аязыны жылыуун унутмагъ-
андыла.  

ХОЛАЛАНЫ Марзият.

Илмуну эм технологияла-
ны жылыны чегинде бу 

кюнледе Х.М. Бербеков атлы 
Къабарты-Малкъар къырал 
университетде  «Шимал 
Кавказ регионда инфекция 
патологияла бла байламлы 
магъаналы соруула» деген 
VIII илму-практика конфе-
ренция бардырылгъанды. 
Аны Росейни бла Къабар-
ты-Ма лкъарны Саулукъ 
сакълау министерстволары, 
регионну СПИД-ге бла ин-
фекция ауруулагъа къажау 
эм аланы профилактикасын 
бардыргъан арасы, Инфек-
ционистлени республикалы 
обществолары, «Энчи прак-
тиканы бардыргъан врач-
ланы биринчи битеуроссей 
ассоциациялары» жамауат 
организация къурагъанды-
ла.

Форумгъа Москва дан, 
Къабарты-Ма лкъардан , 
Ингушетиядан, Чеченден, 
Шимал Осетия-Аланиядан, 
Дагъыстандан, Къарачай-
Черкесден, Краснодар эм 
С та в р о п о л ь  к р а й л а д а н 
дагъыда талай субъектден 
жукъгъан  аурууланы бакъ-
гъан докторла, эпидемио-
логия, терапия, педиатрия, 
гастроэнтерология эм башха 
жаны бла специалистле къа-
тышхандыла.

Жыйылгъанланы  фо-
румну ачылыуу бла 

республиканы саулукъ сакъ-
лау министри Рустам Кали-
батов алгъышлагъанды. Ол 
билдиргенича, конферен-
ция КъМКъУ-ну медицина 
факультетини юбилейине 
тюшгенди. 

- Къыйын илму пробле-
маланы жангызда тынгылы 
билим алыу  бла тамамлар-
гъа боллукъду, бютюнда 
ала башха-башха специ-
альностьланы бла компе-
тенцияланы араларында 
чыгъа эселе. Коронавирус-
ну хатасындан саусузланы 
бла ёлюмню саны къалай 
ёсгенин барыбыз да ан-
гылайбыз. Биз бу аурууну 
багъыуну бла профилакти-
касыны амалларын излеген-
ли жыл бла жарым болады. 
Систематика тинтиулени 
мурдорунда къура лгъан 
шарт медицинаны магъана-
сы, аны врачлагъа къалай 
керек болгъаны быллай ке-
зиуледе кёрюнеди. Былайда 
Россейни Саулукъ сакълау 
министерствосуну ковид-
ни къурутуу бла байламлы 
ишин энчи белгилерге сю-
еме. Форум а жетишимли 
ётерин тежейме, - дегенди 
министр.

Университетни кадрла 
эм къурау-право соруу-

ла жаны бла проректоруну 
къуллугъун толтургъан Му-
рат Гукепшоков а, врачлагъа 
коронавирус инфекция жай-
ылгъан кезиуде кеслерин 
аямай ишлегенлери ючюн 
ыспас эте, КъМКъУ-да ме-
дицина илмугъа, бу жаны 
бла специалистлени хазыр-
лаугъа энчи эс бёлюннгенин 

чертгенди. Арт жыллада  
анда уллу медицина ара-
ла ишлеп башлагъандыла, 
вузну кесини клиникасын 
ачар умуту да барды, деп 
къошханды ол.

Конференцияны магъ-
анасыны юсюнден оюмун 
Россейни Саулукъ сакълау 
министерствосуну штатдан 
тышында баш инфекцио-
нисти Владимир Чуланов 
да билдиргенди: «Форумну 
къураугъа этген себеплиги 
ючюн Къабарты-Малкъар-
ны къырал университетине, 
аны медицина факультетине 
ыразылыгъымы айтыргъа 
сюеме. Бусагъатда, къыйын 
болум бийлеген кезиуде, 
быллай жыйылыуланы ёт-
дюрюу бютюн къыйынды. 
Болсада, COVID-19 ауруу 
тийген саусузланы багъыуда 
бир бирибизни сынамы-
бызгъа аласыз юйренирге 
жарамаз».

В л а д и м и р  Ч ул а н о в  а 
«COVID-19 жангы корона-
вирус жукъгъан аурууну 
пандемиясы. Экинчи жылны 
Россейге дерслери» деген 
докладны хазырлагъанды. 
Анда ол аурууну тыйыуда 
къаллай сынам жыйылгъа-
ныны, дунияда эпидеми-
ология болумну юсюнден 
билдиргенди. Аны айтха-
нына кёре, 6-12 сентябрьде 
регионланы асламысында 
юч толкъун ётгенди, аланы 
ахыргъысы бютюн огъурсуз 
болгъанды. Россейде 7 214 
520 адам ауругъанды, ала-
дан 98 проценти вакцинаны 
салдырмагъандыла, 195 835 
инсан ауушхандыла. Битеу 
дунияда жашагъанладан 
вакцинацияны 43 проценти 
ётгендиле, Россейде – 32 
процент. 

Докладчы  чертгенича, 
вирус жеринде турмай-

ды, тохтамай тюрленеди, 
жангы тюрлюлери чыгъа-
дыла, бу шартла врачланы, 
айхайда,  сагъайтадыла. 
Бюгюнлюкде аладан эм 
къоркъуулусу дельта штамм-
ды, андан адамла бек къый-
ын ауруйдула. Аны ючюн 
маска ланы жюрютюрге, 
тазалыкъны жорукъларын 
уну тмазгъа тийишлиди. 
«Вакцинопрофилактиканы 
программасына да эс бу-
рургъа керекди. Хар къы-
ралда да, Россейдеча, вак-
цинаны тюрлю тюрлюлери 
жокъдула. Спутник V дельта 
штаммны профилактикасын 
бардырыуда да ахшы эсепле 
кёргюзтгенди», - деп эсгерт-
генди ол.

Конференцияны кезиу-
юнде врачла коронавирус-
дан сора да, коклюш, ме-
нингококковый инфекция, 
вирус  гепатит С, герпес, 
пневмония, ОРВИ эм талай 
башха аурууланы багъыуда 
сынамларыны юсюнден 
айтхандыла, деп билди-
редиле КъМКъУ-ну пресс-
службасындан.

КЕТЕНЧИЛАНЫ Зульфия.

1981 жылда бир къауум танышларым бла Куба Ре-
спубликагъа солургъа бир айгъа баргъан эдим. Бизни 
къууанчыбызны чеги жокъ эди. Ол жолоучулукъгъа иги 
кесек алгъадан окъуна къуралабыз. Сёзсюз, айрыкам-
ны тарыхындан  да  хапар билебиз.

Киеуюм Азаматланы Аскер 1962 жылда октябрьде 
Кубада аскер къуллугъун толтургъаныны юсюнден айт-
хан эди. Болсада ол кезиуде адам улу  ядерный сауут 
бла кеси  кесин жер башындан жокъ этерге жетгенини 
юсюнден а сёз да сагъынмагъан эди. Андан бери  жа-
рым ёмюрден аслам заман  ётдю…

Конференция

Коронавирусну багъыуда 
жангы сынамгъа юйрениу – 
пандемияны хорлауну амалы

Ол 1923 жылда Булунгуда 
туугъанды. Башха таулу са-
бийлеча ёсгенди. Къолайлы 
жашагъанды Къоналий, малы, 
мюлкю да болгъанды. Эл мюлк 
къурала туруп, жугъун аямагъ-
анды. Акъ къазакъла бла уруш-
да жаралы болуп, ол жаралары 
ашланып, тынчлыкъ бермей, 
1930 жылда ауушханды. За-
йнафны къайгъысын анасы 
бла тамата къарындашлары 
кёргендиле: Магомет, Кязим, 
Тенгиз. Зайнаф артда кёп жыл-
ланы кюрешген ишин – «Къа-
рачай-малкъар тилни фразе-
ология ангылатма сёзлюгюн» 
алагъа атагъанды.

 Тау элледе школла ачыла 
башлагъанда, ол ары сюйюп 
баргъанды. «Школубуз – эки 
класс, Къулийланы Таусону 
юйюнде эди. Биринчи уста-
зым къарачайлы къыз Мари-
ямды, артда Этезланы Чокка 
окъутханды. Аламат адам, 
тизгинликни, тазалыкъны 
сюйген. Орус тилден а – Бе-
лый Александр Степанович. 
Ол эки къызы бла къоншуда 
Акъкъызланы Ачени юйюнде 
тура эди. Колхоз берип, эки 
ийнеги бар эди школну. Эрттен 
сайын бизге сют бла гыржын 
бергендиле. Жайда лагерьде 
солутхандыла. Сейир этеме, 
Совет власть бизге аллай бир 
къыйын салгъанына…» – дей 
эди ол.

УСТАЗЛЫКЪ
1939 жылда Булунгуда жети 

классны бошагъан Зайнафны 
къарындашлары Нальчикге 
элтгендиле. Ол анда педа-
гогика училищеге киргенди. 
«Алыкъа онбеш жылым тол-
магъаны ючюн алмай эдиле 
да, Гочияланы Масхут 1923 
жылда туугъанды деп къагъыт 
берип, бюгюн да алай барады. 
Онжети адам болуп кирген 
эдик ары: Таппасханланы Зух-
ра, Макытланы Маржан, Акъ-
айланы Мализа, Къалабекланы 
Амилий, Мусукаланы Фатимат, 
Акъкъызланы Шарапай, Чегем-
байланы Хусей, Жарашыуланы 
Мажит… Бошагъан а жаланда 

мен этгенме. Мен да юч кере 
къачхан эдим юйге, къарында-
шым артха келтирип тургъанды 
ансы», – деп, жарыкъ кюле эди 
Зайнаф.

Уруш заманда бир кесекге 
тыйылгъан эди окъуу, артда 
уа, училищени бошагъанлай, 
школгъа ишлерге кирип, За-
йнаф институтха да экзамен-

ле бергенди, алай анга анда 
окъургъа тюшмегенди.

ТЫШЫНДА
 Чыпчыкъланы юйюр кёч-

гюнчюлюкде Къызыл-Къая 
бла арасы алты километр 
болгъан 1-чи совхозгъа тюш-
генди. Билими болгъан къай-
да да башын тас этмейди, 
кимге да аны ахшылыгъы 
тиеди дегенлери ол сынау 
кюнледе Зайнафны юсюнде 
керти болуп чыкъгъанды.

Экинчи кюн окъуна со-
вхозну конторуна барып, ол 
устаз болгъанын билдирген-
ди. Алагъа жашар журтха 
эски тирменни бергендиле. 
Зайнафны кесине уа кёч-
гюнчюлени тизмесин этерге 

буюргъандыла.
«Къыргъызлыла бизден 

кёп да жарлы жашай эдиле, 
хауасы жылы, жери да би-
тимли болгъанлыкъгъа. Жер 
тюплю, башы къамиш бла 
жабылгъан топуракъ юйледе 
кечиннгендиле, – дей эди ол 
артда. – Суу къытлыгъ а къый-
най эди. Узакъ болмай таза 

суулу черек баргъанлыкъгъа, 
андан не файда, комендант 
ары жибермесе? Кёчгюнчюле, 
таулула, чеченлиле да, жюз 
бла жарым юйюр, сегиз жюзге 
жете адам болгъан эдиле. Ас-
ламысы къарыусуз къартла бла 
сабийле – ишлеялмагъанла. 
Тиширыуланы ишге сюргенде, 
сабийле кеслери кечиннген-
диле. Онбир-онекижыллыкъ 
жашла жашау мадар этерге 
кюрешгендиле, къойчула бо-
луп, колхоз ишге жарап…»

ЫШАНДЫРГЪАН 
ТЮРЛЕНИУЛЕ

Зайнаф анда ол ал, бек 
къыйын заманда ишлеген 
кёчгюнчюлеге 500, ишлеме-
генлеге уа 300 грамм гыржын 

берирча онг этгенин а эллиле-
ринден эшитгенме. Къагъыт 
жазаргъа кереклиле, адамла-
рын излегенле да анга келген-
диле. Зайнаф бла Аппайланы 
Шамкъыз анда школда бирге 
онюч жылны устазла болуп 
ишлегендиле. Къызланы ары 
ишге кире туруп жазгъан за-
явленияларын кёргенде, район 

инспектор аланы билимлерине 
сейир этген эди.

Анда кёп ёлюм кёрюрге 
тюшгенди Зайнафха. Биринчи 
жылны жайында къартла-
дан жарымы алышхандыла 
дунияларын. Тиф къыргъан-
ланы да санлары кёп болуп, 
къыйналгъанды халкъ. «Артда 
тюзелген эди жашау. Совхоз-
гъа таматагъа Гелястанланы 
Махмутну салгъанларында уа, 
бютюнда. Ол бизден кёплени 
жашагъан жерлерибизни, бо-
лумубузну игилендирген эди», 
– деп, ыразы эди Зайнаф.

 СЮЙГЕН ЖЕРЛЕРИНДЕ
 Ол жашау нёгери Жара-

шыуланы Мажитге анда тю-
бегенди. Ала бир бирлерин 

сабийликден таныгъандыла. 
Жаш ол заманда, лётный учи-
лищени бошап, урушдан къай-
тып эди. Ол, ёксюзле юйюрюн 
кечиндирир ючюн, шахтада 
ишлегенди. Ала бирге эки 
къыз бла жаш ёсдюргендиле: 
Лейля – врач, Айшат – устаз, 
Малик – инженер.

Ата журтха къайтхандан 
сора, ала иги кесекни Булун-
гуда жашагъандыла, окъуу-
ларын да бардыра, жангы-
дан къурагъан школларында 
ишлегендиле. Артда, 1968 
жылда, Нальчикге кёчюп, 
Акъ-Сууну школунда уруннган-
дыла. Мажит географиядан 
окъутханды, Зайнаф а юч 
жылны завуч, онеки жылны 
уа директор болуп тургъанды. 
1984-1990 жыллада ол Устаз-
ланы билимлерин ёсдюрген 
институтда окъуу китапланы 
бёлюмюню таматасы, 1990-
2002 жыллада уа республи-
када Билим бериуде миллет 
проблемаланы лаборатория-
сында илму къуллукъчу болуп 
ишлегенди.

  
СЫЙ-НАМЫС

Жарашыуланы Зайнаф 1960 
жылда Устазланы 2-чи Битеу-
россей съездлерини делега-
ты, 1963 жылда КъМАССР-ни 
Баш советини алтынчы чакъ-
ырыууну депутаты болгъанды. 
Аны саугъаларына «Сый-
лылыкъны белгиси» орден 
бла «За трудовую доблесть», 
«Ветеран труда» Уллу Хорлам-
ны тёрт юбилей майдалы да 
къошулгъандыла.

Магъаналы жашагъанды 
Зайнаф. Кёплени тюз жолгъа 
салгъанды, китапла жазгъан-
ды, илму иш бла кюрешгенди. 
Мажитни этген суратлары уа, 
таулуланы тарыхларын сакъ-
лап, битеу Чегем ауузун къуу-
андырадыла бюгюн да. Аланы 
саны мингден атлагъанды. 
Бу огъурлу адамла насып 
ырысхыда угъай, адамлыкъда 
болгъанын билгендиле. Ол а 
уллу дерсди.

 
МУСУКАЛАНЫ Сакинат.

Мындан арысында къал-
лай бир жашаса да,  хал-
къыбызны  бир заманда да 
унутулмай барлыкъ тарых 
бетлеринден бири кёчгюн-
чюлюкдю. Жанын-къанын 

аямай, къыралына къуллукъ 
эте  тургъанына да къара-
май, жаратылгъанлы бери 
да, жюз-минг жылла  бла жа-
шап тургъан жеринден кёчю-
рюлгени халкъны жюрегине 

сау болмазлыкъ жарады ол.
Миллетни Орта Азияны кёп 

жерлерине хурттак-хурттак 
этип чачханлыкъгъа, таулула 
кеслерин тас  этмегендиле. 
Тиллерин, динлерин, адет-
тёрелерин, маданиятларын 
сакълагъандыла.  Ишге бери-
лип, жангы усталыкълагъа да 
юйренип, жигерликлери бла 

ол жерли адамланы окъуна 
озгъандыла, юйюрле  къу-
рагъандыла, сабийле  ёсдюр-
гендиле.

Ёз тилибизде чыкъгъан 
«Заман» газетибизде аланы 
юслеринден билдире тура-
быз. Алгъаракъда уа къауум  
окъуучубуз кёчгюнчюлюкде  
алыннган суратланы кезиуден 
кезиуге  бере турсагъыз эди, 
деп тилегендиле.

Аланы тилеклерин къабыл 

эте, онгубузгъа кёре, кёчгюн-
чюлюкде алыннган суратланы 
басмаларыкъбыз. Аллайлары 
болгъанла жибере турсунла 
бизни окъуучула бла байлам-
лыкъ жюрютген эм реклама 
бёлюмюбюзге.

Сорлукълары болгъанла 
42-37-94 неда 89287077855 
телефон номерлеге  бёлюм-
ню таматасы Османланы 
Хыйсагъа сёлешсинле. Сурат-
ланы сакълайбыз.

Эсде тутуу

АНЫ ЖАШАУУ БЮГЮН 
ДА ДЕРСДИ БИЗГЕ

Кёп магъаналы адамлагъа тюбейсе жашауда, 
ол андан сейир кёрюнеди. Дунияларын алыш-
сала да, ала жашап турадыла сени сагъышла-
рынгда. Ма алай болуп, эшитесе ауазларын, 
кюлгенлерин, кёз аллынга келеди жарыкъ, му-
дах да къарамлары. Тамата шуёхум, Халкъгъа 
билим бериуню отличниги, РСФСР-ни школуну 
сыйлы устазы, филология илмуланы кандидаты 
Чыпчыкъланы Къоналийни къызы, Жарашыула-
ны Зайнаф аладан бириди.

Биринчи кере аны студент заманымда 1978 
жылда Акъ-Сууну школуна практикагъа баргъа-
нымда кёргенме. Андан арысында, ол 2019 жыл-
да дуниясын алышхынчы, арабызда жылыулу 
байламлыкъ татлыдан-татлы бола баргъанды.

Сюелгенледе сол жанындан экинчи Текуланы Шамиль Москвада 
1956 жылда эл мюлкню жетишимлерини Битеусоюз кёрмючюнде.

Эски сурат

Атлары белгисизди. Огъары 
бахсанчыла.Кёчгюнчюлюкню сабийлери.

Мухтар, жыл саны келген адам, 
эрттеден бери колхоз фермада 

малчы болуп урунады. Ол  сютню 
эсепчиге ётдюреди. Сора мал  куу-
душлагъа бичен салады. Юйде да 
мал тутады:  сауулгъан эки ийнеги, 
багъылгъан бугъасы, къойлары. 
Алагъа ашлары жетмей къалса, 
фермадан алады. Бирде таматагъа 
соруп, анга  кёргюзтмей этген кези-
улери да болады. 

Бир жол фермагъа тартылгъан 
мирзеу аш келтиргендиле. Мухтар 
андан юйюнде малларына элтирге 
юлюш  чыгъарады. Машок бла бирин 
сыртына   кётюрюп, кече къарангыда 
ырбынла бла юйге тебирейди.  Кеси 
кесине: «Не да болсун, ол антсыз 
Хасымгъа жолукъмай  къутулсам 
эди», - деп келеди. 

Андан кёпле да  къоркъадыла. 
Былай бир  жашырын иш эте тур-
гъанлай, эбизе харбыздан  чыкъгъан-
лай, аллынга сюелип къалыр. Кёзю 
кёргенни уа  ол сагъатлай элге хапар  
этип жаяр. Юсюне  да болгъанны-
болмагъанны да къошуп.  Жаратмай-
дыла адамла аны. Сюйген, сюймеген 
да андан  кенгирек турургъа излей-
ди. Ол кёрмей а  элде  чыпчыкъ да 
учмаз.  Кеси  да Мухтарладан узакъ 

болмай жашайды. 
Аны къоркъууун эте малчы киши 

жан-жанына къарай келе болады. 
Юйге жетерге кёп къалмай, энди  
къутулдум дегенлей: «Не ауур жю-
гюнг барды, Мухтар», - деген сёзле 
жюрегине бичакъ  чанчылгъанча 
эшитилдиле.

Ай, ант жетмесин санга.  Шайтан-
мыса, жинмисе, къайдан  чыкъдынг, 
- деп, Мухтар  ызына къарады.

Хасым а къатына жууукълаша 
келип: «Нек эсе да жукълаялмай,  
хауада солуюм деп,  тюз бусагъатда 
орамгъа чыкъгъан эдим», - деди. 

-Да, бек эркин арбазынг барды. 
Андагъы хауа жетмеймиди? Бери  
ажашыпмы  келгенсе?

- Къалай эсе да  келгенме.  Машок-
дагъы уа не затды? Бюгюн фермагъа 
машина бла бир  жарма келтирген эди-
ле, баям, андан юлюшчюк алып келесе?

Энди Мухтар букъдуруп эталлыгъы  
жокъду. Не да этип,  хапарны андан 
ары жайдырмай къутулургъа керек-
ди. «Тюз ангылагъанса,  амалсыздан 
аллай бир гюнях ишчик этерге тюш-
генди. Мал ашым тауусула турады.  
Алыкъа уа жаз жылыуну  хауасы 
окъуна жокъду. Энди сен  аны хапар 

этип айланма.  Тюкеннге иги сыра  
келтиргендиле,  деп эшитгенме. 
Тамбла  татыуун кёрюрсе», - деп, юч 
сомлукъ ахчаны  тилчи къоншусуна 
узатды.

Ол замандагъы юч сомгъа уа иги 
кесек сыра  чыгъа эди.  Хасымны 
анга кёзю  къарады да, башын бир 
жанына бурду. Къолу бла уа  узалып 
ахчаны алып, хуржунуна салды. 

Андан сора сёз айтмай, эки киши 
да эки жанына кетдиле. Берген адам 
ахчасын   къызгъаннган эсе да,  бир 
уллу жюк  арыкъасындан тюшгенча 

болду. Тилчини ауузун  тыйдым деп, 
тынчайып жукълады. 

Хасым а  тёшекге киргенден сора 
да  жукълаялмай кёп турду: «Ыхы, 
ахчаны алдым.  Къауум кюн  тюкен-
ден сыра алып ичаллыкъма. Алай 
ауузуму уа тыяллыкъ болурмамы», 
- деп кёп сагъыш этди. 

Экинчи кюн эрттенликде, Мухтар 
келтирген ашындан  асыралып тур-
гъан  бугъасына да жарым челегин  
салып, къабакъ эшикни ачып, ишге 
бара, орамгъа  чыкъды. Алайда уа  
Хасым сюелип. Аны кёргенде,  абы-
зырап, жеринден тебалмай, аралып 
туруп, бираз эс жыйгъандан сора: 
«Берген ахчам азмы болду. Юсюне  
къошаргъамы керек болур эди? Юч 
сомгъа уа  базардан сатып алсам да  
чыгъарыкъды машок мирзеу. Огъесе 
башха жумушунгму барды», - деди. 

Мухтар айтып бошаргъа Хасым 
къатына келип, алгъан ахчасын арт-
ха  узатып: «Ахчангы ал. Кече узуну 
сагъыш этип чыкъгъанма. Юч минг 
сом берсенг да, ауузуму тыяллыкъ 
тюйюлме. Халымы уста билесе. Айып 
этме», - деп, эл аллы таба  кетди. 

ЛЕЙЛУН улу Х.

Герпегежден Къашхатау таба элден 
юч километр чакълы баргъанлай, 

жолну сол жанында, тал терекле тю-
бюнде сууукъ шаудан чыгъады. Анга 
Баший кезлеу дейдиле. 

Алайтын ётгенлени кёбюсю тохтай-
дыла, суудан ичедиле, суусапларын 
къандырып, аны жаратханнга да 
шукур эте,  жолларына тебирейдиле. 
Кесим  да алайгъа кёп кере  бара 
тургъанма. 

Кёп жылла мындан алда герпе-
гежчи акъсакъалдан эшитген эдим 
аны хапарын. Эшитгенимча сизге 
да  билдирейим. Буруннгу  Огъары 
Малкъардан  Башийладан бир эр 
киши  алайда къош тутханды. Жаз 
башында болгъан малын ол тийреге  
келтиргенди. Кеч кюзге дери алайда 
тутханды. Кютюу эркин болгъанды, 
хансы белге дери жетип ёсгенди. Ал-
лай жерде отлагъан мал, айхай да,  
семиргенди. Къар жауар кезиуде уа 
элине жыйышдыргъанды.

Таудан ёзеннге келген  малкъар-
лыла жашны къошунда солугъ-

андыла, ашын ашагъандыла, сууун 
ичгендиле, кеч болгъанла анда къала 
тургъандыла. 

Малкъарлы жаш алайны кезлеу 
ючюн окъуна сайлагъан болур эди.  
Къошу да тюз аны  къатында. Суу 
чыкъгъан жерни къазып кенгертген-
ди, тал терекледен   къазыкъ, чыбыкъ 
къырып, тёгерегин   мал кирмезча бе-
гитгенди.  Шауданны тёбен  жанында 
уа къою, тууарлары да эркин ичерча  
кёлчюк да ишлегенди. 

Жашны бир а ламат ажири да 
болгъанды.  Жанындан къарасанг, 
кийик жаныуаргъа окъуна  ушагъан.  
Ыстауатха башха адам келсе, ол аны 
юсюне чабып болгъанды. 

Иеси аны бир заманда арбагъа  
жекмегенди. Жюк  ташытмагъанды. 
Аягъына кишен салмагъанды. Салыр  
кереклиси да жокъ эди. Кеси аллына 
эркин айланнганды. Кенгде отлай 

турса да, иесини  чакъыргъан тауу-
шун эшитгенлей, терк окъуна чабып 
аллына келгенди. 

Къауум жыл андан алда кеч кюз 
артында бир  жауунлу кече 

бёрюлени къыстау улугъан  тауушла-
ры чыгъадыла.  Малла да тынгысыз 
боладыла. Ала ары дери да улуй 
тургъандыла, узакъда, кенгде. Алай 
бу жол жанлы къошха  иги да жууукъ  
жанлагъанды. 

Баший улу от  жагъадан сол  къолу-
на жана тургъан кесеу, онг  къолуна 
уа ушкогун алып тышына чыгъады.  
Чыкъсанг да аллайны кёр, ыскындык-
ны ары жанында  жылтырагъан кёзле 
эсленедиле. Къауум бёрю жууукъла-
ша келедиле. Ала келген жанында 
ыскындыкгъа  къысылып  тайы бла 
байталны эследи.  Жаш кесеуню бё-
рюле таба сызды, ызы бла ушкокдан 
атдырды. Жаныуарла къачдыла. Сора 
Баший улу сехлени ачып, атланы жыя-
ды. Байтал сюрюше-сюрюше  кючден 
ётдю  да, экиси да  халжар тюбюнде 
маллагъа  къошулдула. Эрттенликде 
жауун да тохтады, ариу кюн да тийди. 
Тереклени сары-къызыл чапыракъла-
рын жылтыратады.

Жаш бюгюн башха кюнледен эсе 
алгъаракъ къопду. Малланы 

элге сюрюрге керекди.  Къонакъ 
атлагъа къарай барса, байтал жатып 
терен-терен солуй тургъанын кёрдю.  
Мангылайында акъ жулдузчугъу бла  
къаратор тайчыкъ, аны  къыйналгъа-
нын  ангылагъанча, таймай къатында 
сюеледи. 

Къошну иеси  байталны къатына 
барып, башын сылады, солуууна  тын-
гылады, халин  жаратмады. Юсюнде 
терен  жараларын да кёрдю. Атны 
болмазлыгъын билди. Баям, байтал-
гъа бёрю тишле жетген болур эдиле. 

Аны болмазлыгъын кёргенден сора, 
ол бир жанына  болгъунчу сакълайым 
деп, дагъыда эки кюн турду. Ючюнчю 
кюн эрттенликде байтал ёлдю. Жаш 

аны ыстауатны мюйюшюнде басды-
рып, малларын да аллына этип, элине 
тебиреди.  Тайчыкъгъа уа  къол ууучу 
бла  ийнек сют ичирип турду. Ёсдюр-
дю, жарагъан ат этди. 

Алты жыл озду андан бери. Тай-
чыкъ уллу болду. Иеси аны бла  

чаришлеге жюрюйдю. Барса да, хар 
заманда да хорлайды. Чаришледе 
аны  къаратору бла келе тургъанын 
кёрселе, кёп жигитле чаришге  къа-
тышмай болгъандыла. 

Бир жол, Голлу байрамны кезиу-
юнде, биягъы была алчы боладыла. 
Чаришге  къатышханланы  барын да 
озуп,  акъсакъалланы алларына  би-
ринчиле болуп келедиле. Таматала 
бла  саламлашайым деп атдан тюше 
тургъанлай,  ызындан келген атлы, 
хорлатханыны ачыуундан, аны  сыр-
тына къамичи бла урады. 

Баший улу ётгюр, жигит жаш эди. 
Алай  болмаса, кеси жангызлай элден 
узакъ кетип,  къош тутуп да турмаз 
эди. Ол адамны анга этгени ачыу 
тиеди да, къаны къызады. Сермеп 
къамасын  чыгъарып, ол адамны 
къарынына уруп, алайда окъуна ёл-
тюреди. 

Уллу байрам даулашха, тюйюшге, 
бушуугъа бурулады. Бирле аны, 

бирле муну жанлы боладыла.  Иш 
тёреге бериледи. Анда уа аллай оноу 
этиледи. Къамчи бла ургъан терс 
болгъан эсе да, Баший улу къан  тёк-
генди. Аны ючюн ол элден кетерге 
керекди.

Не этерик эди жаш тёрени оноууна 
бой салады. Холамгъа кетип, анда 

жашап турады, юйдегили да болады. 
Герпегеж тийресинде къошу да бош 
къалады, кезлеуню тёгерегин чырпы 
басады. 

Баший улу тёрени  оноуун тюзге 
санамай, элине  къайтыргъа акъыл 
этип, амал излеп  тургъанды. Андан 
сора тюзлюк излеп, Нальчикге орус 
законлагъа  жюрюп тебирейди. Ала-
дан тюз оноу алып, элине  къайтыргъа 
излейди. 

Холамдан Къара-Суугъа келип, 
андан Хумалан жайлыкъла бла 

Сары-Талагъа ётюп, андан Солтанакъ 
аягъында сызгъа бла Хари суууна 
энип, Акъ-Сууну ичи бла Нальчикге 
келип болгъанды.  Мында ишин этген-
ден сора ызына да алай  къайтханды. 
Нёгерлери уа – белинде къамасы бла 
жулдуз  мангылайлы къара  тору.

Бир жол Баший улу Нальчикден 
ызына  къайтып бара, Акъ-Суугъа 
киреди, анда  Хари сууун да ётюп,  
сызгъа бла ёрге тебирейди. Солта-
накъгъа жете баргъанлай, шёндю со-
луу юйле тургъан  жерде, аны аллына  
юч атлы чыгъадыла. Биринчисини   
къолан аты болгъанын акъсуучула 
кёргендиле. 

Андан сора Баший улу кеси, аты да 
думп болуп къаладыла.  Адамла кёп 
излеген да этедиле, алай тапмай-
дыла.  Андан бери  акъсуучула Хари 
сууундан Солтанакъгъа дери баргъан 
жерге  Баший тас  болгъан сызгъа 
дейдиле. 

ОСМАНЛАНЫ Хыйса.

Баший тас 
болгъан сызгъа

ТАУРУХ

Юч сомну багъасы
НЫГЪЫШ ХАПАРЛА

Бабугентде Деппуланы 
Хаким атлы 2-чи номерли 
кадет школда жангы окъуу 
жылны ал кюнлери сейир 
тюбешиуден башланнган-
дыла. Кёп болмагъанлай 
кадетлеге къонакъгъа РФ-
ни халкъ художниги Герман 
Паштов келгенди. Аны бир-
гесине РФ-ни Сауутланн-
ган кючлерини запасдагъы 
офицерлерини «Мегапир» 
миллет ассоциациясыны 
КъМР-де бёлюмюню сове-
тини председатели Атайла-
ны Жашарбек, «Мегапирни» 
советини келечиси Хачим 
Кунижев, Черек муниципал 
районну жер-жерли адми-
нистрациясында Маданият 
управленияны таматасы 
Байсыланы Харун да бол-
гъандыла.

Окъуучула келгенлеге 
жарыкъ тюбеп, белгили 
суратчыны жашау эм чыгъ-

армачылыкъ жолларын бил-
генлерин туура этгендиле, 
жоралау назмула окъугъ-
андыла эмда хор бла жыр-
лагъандыла.

Ызы бла Герман Суфади-
нович сёлешгенди. Ол кеси-
ни уруш жыллагъа тюшген 
къыйын сабийлигини, окъу-
ууну, чыгъармачылыгъыны 
юсюнден хапарлагъанды. 
Школубузгъа бир ненча 
китапны эм суратларын са-
угъалагъанды. Дагъыда ол 
ксилография амал бла су-
рат ишлеуден мастер-класс 
бардыргъанды. 

Сабийле  къонакъгъа 
сюйюп тынгылагъандыла, 
гравюраны хазырлаугъа 
къарагъандыла эм ол ишге 
кеслери да къатышхандыла. 
Тюзюнлей жарыкъ халда 
ушакълашыу тюбешиуге 
энчи къууат бергенди. Уста 
Лермонтовну кавказ темалы 

хапарларына кёре жазгъан 
суратларын, кеси да уллу 
шуёхлукъ жюрютген Къу-
лийланы Къайсынны назму 
жыйымдыкъларына хазыр-
лагъан иллюстрацияларын 
да кёргюзтгенди. Башха 
чыгъармаларыны тарых-
ларыны юсюнден да сейир 
хапарлагъанды. 

Кадет школну директору 
Эристауланы Абдурахман 
а керти да бийик фахмулу 
инсан бла тюбешиу жаш 
тёлюню эсинде сакъланы-
рыгъын белгилегени. Ахы-
рында сабийле, абаданла 
да суратчыгъа соруула бер-
гендиле, къол ызын салы-
рын тилегендиле, жыйылып 
суратха тюшгендиле.

АТТОЛАНЫ Халимат, 
орус тилден бла 

адабиятдан устаз.

Майкопда дзюдодан Россейни чемпиона-
тында Къабарты-Малкъардан спортчу Алим 
Балкаров чемпион болгъанды, деп билдир-
гендиле эришиулени къурау комитетинден.

Тюнене, 23 сентиябрде Майкопну «Якуб Ко-
блев» спорт арасында Россейни чемпионаты 
ачылгъанды, анга къыралны 61 регионундан 
530 спортчу къатышадыла.

Бизни жерлешибиз беш кере тутушха-
нында да, ол санда тёртюсюнде арсарсыз 

хорлап, 66 килограмм ауурлукъда Россейни 
чемпиону болгъанды.

Балкаров Россейни чемпионатында Тю-
мень область ючюн сермешгенди. Бюгюн 
бла тамбла да  дзюдодан Къабарты-малкъар 
школну келечилери «Якуб Коблев» спорт 
комплексде бардырылгъан эришиулеге 
къатышырыкъдыла.

Бизни корр.

ТЮБЕШИУ

Къабарты-Малкъар Республиканы Айырыу комиссияны келечилери 
комиссияны оноуну къабыл кёрюрге эркинлиги болгъан келечиси  
МАРШЕНОВ Борис Исмагиловичге аны жашы МАРШЕНОВ Морис 
Борисович замансыз жашаудан кетгенине уллу бушуу этип, къайгъы 
сёз бередиле. 

Бу кюнледе  Краснодар 
крайда Витязево посел-
када битеустилли каратэ-
ден Россейни чемпионаты 
бошалгъанды. Ол  туту-
шуу искусстволадан жаш 
адамланы арасында бар-
дырылгъанды. Ары 51 къы-
ралны регионларындан 
326 спортчу къатышханды. 

Къабарты-Малкъар Ре-
спубликаны жыйымдыкъ 
командасы, толу контакт 
дисциплинада хорлап, юч 
алтын майдал бла къайт-
ханды. 

Кеслерини къауумларын-
да Гузиланы Магомет (85 
кг.), Темуккуланы Ахмат 
(65 кг.) эм Темерлан Бак-
санов (60 кг.) биринчиле 
болгъандыла. Спортчула-
ны  Сабанчыланы Мурат, 
Шахмырзаланы Шахмур-
за, Алан Макоев эм Даут 

Кешев юйретедиле. 
Ноябрьде Тюркде  ётерик 

Дунияны чемпионатына 
къатышырча Россейни 
жыйымдыкъ командасы 

турнирни эсеплерине кёре 
къураллыкъды. 

ДОДУЛАНЫ Мадина.

СПОРТСПОРТ

Наркотикле, ичги миллети-
бизни бузуп барадыла. Аны 
алайлыгъына даулашырыкъла 
да болмазла. Адамны башын 
хайран этген   затла   аманлыкъ-
ланы, кир, къужур ишлени баш-
ламчыларыдыла. Жарсыугъа, бу 
уу бизни миллетге да жетип, жаш 
адамларыбызны бузгъанды, 
алагъа миллетде, халкъда бир 
заманда да болмагъан сылыкъ  
ишлени  этдиргенди. 

Бир ненча жыл мындан алгъа 
тау эллерибизден биринде жаш 
адам анасына зорлукъ сынатып 
ёлтюргени кёплени титиретген-
ди, ол бюгюн да унутулмагъан-
ды. Акъылы, сезими таза адам 
анасына угъай, танымагъан 
тиширыугъа  окъуна быллай 
къыйынлыкъны сынатырыкъ 
тюйюлдю. Айтыулагъа кёре, 
ол жаш наркотикден, энчи уа 
уулу дармандан эсирип эди, 
алай официальный халда  энчи 
службала  алыкъа аны сылтауун 
белгили этмегендиле.   

Неда Черкесскде 27-жыллыкъ 
жаш адам наркотикледен эси-
рип, эгечин бичакъ бла уруп 
ёлтюргенди, анасын жаралы 
этгенди. Атасына уа пневматика 
керохдан, бек аздан, беш кере 
атдыргъанды.  
ЭСЕПГЕ  АЛЫННГАН ДАРМАН 

«Лирика», «Дезоморфин», 
быллай башха дарманланы да 
саулукъгъа багъаргъа угъай, кеф 
болур ючюн хайырланнганла, 
жарсыугъа, кёпден-кёп болуп ба-
радыла. Аптекада аллай дарман-
ны чырмаусуз сатып алыргъа онг 
болгъанына уа кесим да шагъат 
болгъанма.  Сатыучу, алыучу да 
дарманны атын сагъынмагъ-
андыла. Алай ала экиси да бир 
бирни бек терк ангылагъандыла. 
Сёзге, «Лирика» дарманны  керек 
болгъан саусузла  эки жюзге да 
жетмейдиле. Да сора аптекалада 
ишлегенле, предпринимательле 
адамлагъа керек болмагъан  
дарманны келтирип, кеслерине 
къоранч этмегенлери баямды.  

Бу дарман адамны саулугъу-
на къаллай заран салады, аны 
ичген, андан эсирген кесин, 
жууукъларын да нек танымай 
башлайды? Врачла айтханла-
рыча, «Лирикагъа» адам терк 
окъуна юйренип, ансыз болал-
май къалады. Биринчиден а, ол 
эпилепсиягъа къажау дарманча 
чыгъарылгъанды, алай анга 
артыкъ бек жарамагъаны ачыкъ-
ланнганды. Аны мардасындан 
кёп ичгенни уа башы хайран 
болады, къуруда жукъусу келеди, 
тынчлыкъ тапмайды,  ачыуланн-
ганлай турады, жашаудан тюн-
гюледи. Андан сора да, адамны 
кёзлери осал кёрюп башлайды-
ла, жюрюшю тюрленеди. 

Дармандан эсирген адам ке-
сини халине, этген ишлерине да 
тюз багъа бералмайды, ол не 
этгенин-къалгъанын ангыламай-
ды. Аллайла кюйсюз, огъурсуз 
боладыла.   «Лириканы» энчи 
алып айтханда уа, адам анга 
терк юйренеди, андан сау бо-
лур ючюн а кёп заман керекди. 
Бюгюнлюкде къыралда болгъан 
законлагъа кёре, наркоманнга 

ол кеси ыразылыкъ бермесе, 
зор бла багъаргъа жарамайды. 
Жууукълары, ахлулары адамла-
рын сау этерге сюйселе да, ол 
кеси унамаса, врачла жукъ да 
эталмайдыла.   

БИР ТАМЫЧЫ ДА ХАРАМДЫ
Исламда адамны башын хай-

ран этген, аны санына заран сал-
гъан затлагъа жууукълашыргъа 
жарамайды.  КъМР-ни къадийи 
Мисирланы Хызыр хажи бизге 
айтханыча, Къуранда, Мухаммат 
файгъамбарны, Аллахны сала-
мы анга болсун, хадислеринде 
да ичги, адамны башын хайран 
этген затланы барысы да харам 
болгъанлары  тохташдырыла-
ды. «Кёбюнде эсиртгенни бир 
тамычысы да харамды, деп  
айтылады хадиследе. Алай бла 
бир тюрлю ичги затны да хайыр-
ланыргъа жарамайды. Бюгюн 
а ала кёп тюрлюдюле: сыра, 
аракъы, чагъыр, башхалары 
да. Аланы хар бирини эсиртген 
кючлери башхадыла, алай ол 
тергелмейди, ала барысы да 
харамдыла. Аллах барыбызны 
да бу аманлыкъ ишледен кери 
этсин, ол жолда болгъанланы да 
тюзетсин», - дейди ол.

Къадий наркотикле ичгиден 
да аман болгъанларын чертеди. 
Дарманланы наркотикнича ичиу, 
уулу затланы ийисгеу, аланы 
уколча салыу,  тютюнча тартыу 
– ала да барысы да бирча харам 
затладыла. «Къуранда адамны 
башын хайран этген зат битеу 
кир ишлени анасыды, деп ай-
тылады», - деп къошханды дин 
къуллукъчу. 

Сёзлерине шагъатха уа Мисир 
улу быллай юлгю келтиргенди. 
«Бу бизни ата-бабаларыбыздан 
келген таурухду, - дейди ол. -  Бир 
жашха не адамны ёлтюр, неда 
зийна эт, неда аракъы ич, деп 
юсюне сюелгендиле. Ол мурдар 
къалай болайым, зийна да къа-
лай этейим, андан эсе  аракъы 
ичейим да жанымы къутхарайым  
деп сагъыш этеди. Жаш кеф 
болуп, башы кетип, адам да ёл-
тюргенди, зийна да этгенди. Ма 
ол магъанада айтылады адамны 
башын хайран этген, эсиртген, 
сезимин тюрлендирген затла би-
теу кир ишлени да анасыды деп». 

Башларын ичгиден алмай, 
аракъы ючюн урларгъа, мурдар-
лыкъ этерге да угъай демегенле 
шёндю бизни миллетни бек уллу 
жарсыуларыдыла, деп чертгенди 
Мисирланы Хызыр. «Юсюн-ба-
шын да кир этип, хуна тюбюнде 
аууп айланнгандан эриши зат 
болурму? Бирле мен эсирмейме, 
адамгъа хата этмейме, биразчыкъ 
уртлайма деп да тохтайдыла. Алай 
ол кесине сылтаула излейди. 
Башында айтханымча, кёплюкде 
адамны эсиртгенни бир тамычысы 
да харамды», - дейди Хызыр хажи.

Алай жаш адамла ууну аман-
лыкъларын кеслери ангылама-
сала,  профилактика, ангылатыу 
ушакъла   болушурламы? Дагъ-
ыда бу уулу затла эллерибизде, 
шахарлада да кенг жайылгъан 
эселе, бир аз замандан бизни 
жамауат къаллай халгъа жетер? 

ТИКАЛАНЫ Фатима. 

Жюрекледе 
сакъланырыкъ такъыйкъала

ЭНИНЕ: 7. Бир бирге душман 
болуу. 8. Османланы бир жигит-
лерине алай атагъандыла. 10. Бир 
тюрлю бир сылтау бла юйюнден, 
журтундан кетип, бугъуп айланыу. 
11. Къара агъач. 13. Ыразылыкъ 
сёз. 15. Нарат чырпы. 18. Музыка 
инструмент. 20. Женгил, тёзюмлю 
ат. 21. Тёгерекни кирсиз этиу. 
22. Шаркъ къыраллада ахча. 23. 
Аскер бёлюм. 25. Нарт батыр. 
27. Адамны юсюнден иги сёз. 28. 
Ишни терк этерге итиниу. 29. Иш 
хакъ. 32. Аякъ кийим. 34. Киши 
тыялмагъан, эсде къалгъан зат. 35. 
Ачытыу, къычыртыу. 36. Биреуге 
берирге кёзюнг къыймау. 37. Тахта 
битим.

ЁРЕСИНЕ: 1.Шахар таматагъа 

алай айтхандыла. 2. Кийик ат ...  
3. Жырчы, макъамчы Асанланы ... 
4. Арты къаугъагъа элтген эриш-
меклик. 5. Ёлюк асыралгъан жер, 
кешене. 6. Малкъарда тау аты. 9. 
Жазыучу Гуртуланы ...  12. Жазы-
учу, кесаматчы. 14. Заманны бир 
кесегин кёз аллынга келтиргенле. 
16. Таулу календарь. 17. Терини 
юсюнде иш. 19. Аякъ тепдириу. 
20. Зурнук. 24. Мирзеу ёсдю-
рюрге боллукъ жер. 26. Зумакъ-
улланы Танзиляны аллай аты бла 
китабы барды. 29. Жукъучуну 
шуёху. 30. Тюркню ахчасы. 31. 
Эрттегилиле жолгъа алыучу зат. 
33. Къарачайда уллу суу. 34. 
Тахирни сюйгени. 

Энине: 1.  Къарампил. 3. Тауболат. 9. Арбачы. 11. Абидин. 13. Къандес. 15. 
Улугъан. 16. Абирек. 17. Амин. 19. Жараусуз. 24. Закон. 27. Чанка. 28. Таймураз. 
29. Халта. 32. Ыстауат. 35. Жутлукъ. 36. Къынгыр. 37. Жагъынлы. 38. Жасакъ. 40. 
Къан. 41. Мача.  45. Къауал. 47. Айран. 49. Рамазан. 50. Зорлау.  51. Къарачач. 
52. Жугъутур.
Ёресине: 1. Къарачай. 2. План. 4. Улакъ. 5. Лаудан. 6. Терслик. 7. Ачыгъаууз. 8. 

Жигитлик. 10. Балдыражюз. 12. Изеу. 14. Алма. 18. Тул. 20. Азатлыкъ. 21. Ачытыу. 
22. Ана. 23. Къаланкъа. 25. Оюм. 26. Тихтеннген. 30. Ауукъ. 31. Алмосту. 33. Ассы. 
34. Тытыр. 35. Жар. 37. Жумарукъ. 39. Къалауур. 40. Къаймакъ. 42. Асаба. 43. 
Анака. 44. Ун. 46. Ауруу . 48. Ант. 

,

КЪОНАКЪЛАНЫ Хасан

Игилендириу

Огъары Малкъар. Буруннгу Амырхан къала.

Къабарты-Малкъар «Агъачны сакъ-
лайыкъ» деген Битеуроссей акциягъа 
къатышырыкъды. Ол ючюнчю жыл бар-
дырылады, ол кезиуге россей регионлада 
80 000 000-дан артыкъ терекчик орна-
тылгъанды. Акция къыралыбызны агъач 
хазнасын жангыртыугъа эм сакълаугъа 
энчи эс бурулурча къуралгъанды.

Аны чеклеринде республикада журт-

ланы парк тийрелеринде жашилленди-
риу ишле бардырыллыкъдыла. Акция 
Нальчикде 1 ноябрьде  10:00 сагъатда 
башланырыкъды: Таманская дивизия атлы 
орамда Хорламны паркында 200 кюйрюч 
терекчик орнатыллыкъды. Аллай тюрлю 
жумушла ноябрьни ал кюнлеринде битеу 
муниципал районлада бардырыллыкъды-
ла.  Битеу да бирге кюйрючню, къайын 
терекни, юргени эм башха-башха юл-
кюлени 2 500-дан артыгъын салыр мурат 
барды. 

Орнатыу материалны Къабарты-Мал-
къарны Агъач питомниги хазырлагъанды. 
Акциягъа битеу сюйгенле къатышал-
лыкъдыла. Аны къураучулары РФ-ни 
Табийгъат министерствосу, Агъач мюлкню 
федерал агентствосу, КъМР-ни Табийгъат 
байлыкъла эм экология министерствосу, 
регионну муниципалитетлери, «Эсгери-
уню бахчасы» волонтёр организацияды. 

Эсигизге салайыкъ, «Экология» мил-
лет проектни  «Агъачланы сакълайыкъ»  
федерал проектини чеклеринде 2021 
жылда  агъачланы жангыртыугъа эм сакъ-
лаугъа федерал бюджетден регионнга 
31 миллион сом бёлюннгенди. Алай бла 
быйыл жаз башында республиканы агъач 
фондуну тийресинде Каббалклесопитом-
ник районированный эм сертифициро-
ванный урлукъладан ёсдюрген 420 -дан 
артыкъ терекчик эм зыгыт салыннганды. 

АЙДАБОЛЛАНЫ Джамиля.

Агъачланы жангыртыугъа алланып


